17.12.2018 1-Gurnal Uffi¢jali tal-Unjoni Ewropea L 320/35

DECIi]ONI TA’ IMPLIMENTAZZJONI TAL-KUNSILL (UE) 2018/ 1994
tal-11 ta’ Dicembru 2018

li tawtorizza lill-Kroazja biex iddahhal mizura specjali ta’ deroga mill-punt (a) tal-Artikolu 26(1)
u l-Artikolu 168 tad-Direttiva 2006/112/KE dwar is-sistema komuni ta’ taxxa fuq il-valur mizjud

IL-KUNSILL TAL-UNJONI EWROPEA,
Wara li kkunsidra t-Trattat dwar il-Funzjonament tal-Unjoni Ewropea,

Wara li kkunsidra d-Direttiva tal-Kunsill 2006/112/KE tat-28 ta’ Novembru 2006 dwar is-sistema komuni ta’ taxxa fuq
il-valur mizjud ('), u b'mod partikolari I-Artikolu 395(1) taghha,

Wara li kkunsidra l-proposta mill-Kummissjoni Ewropea,
Billi:

(1)  L-Artikolu 168 tad-Direttiva 2006/112/KE jistabbilixxi d-dritt ta’ persuna taxxabbli li tnaqqas it-taxxa fuq il-valur
mizjud (VAT) imposta fuq provvisti ta’ merkanzija u servizzi réevuti minn dik il-persuna ghall-uzu fit-tranzazzjo-
nijiet taxxabbli ta’ dik il-persuna. Il-punt (a) tal-Artikolu 26(1) ta’ dik id-Direttiva fih rekwizit li tigi ddikjarata -
VAT meta xi assi ta’ negozju jintuza ghal skopijiet privati tal-persuna taxxabbli jew tal-persunal taghha jew, b'mod
iktar generali, ghal skopijiet mhux marbuta man-negozju taghha.

(2)  Permezz ta’ ittra rregistrata mal-Kummissjoni fit-22 ta’ Dicembru 2016, il-Kroazja talbet l-awtorizzazzjoni biex
tapplika mizura spegjali li tidderoga mid-dispozizzjonijiet tad-Direttiva 2006/112/KE li jirregolaw id-dritt ghat-
tnaqqis tat-taxxa fuq x-xiri fir-rigward tax-xiri u 1-kiri tal-ajruplani, il-bastimenti u l-karozzi personali, inkluz ix-
xiri ta’ accessorji ghal tali merkanzija kif ukoll is-servizzi pprovduti fir-rigward taghhom. Wara numru ta’ diskuss-
jonijiet mal-Kummissjoni, il-Kroazja ssottomettiet talba modifikata limitata ghall-karozzi tal-passiggieri, li giet
irregistrata mal-Kummissjoni fis-17 ta’ Settembru 2018.

(3)  I-Kummissjoni ghaddiet it-talba tal-Kroazja lill-Istati Membri l-ohra permezz ta' ittra bid-data tal-
21 ta’ Settembru 2018. Permezz ta’ ittra bid-data tal-24 ta’ Settembru 2018, il-Kummissjoni nnotifikat lill-
Kroazja li kellha l-informazzjoni kollha li kienet tqis mehtiega biex tevalwa t-talba.

(4)  Tl-persuni taxxabbli fil-Kroazja ma jistghux inaqqsu I-VAT marbuta mal-karozzi tal-passiggieri li jintuzaw
parzjalment ghal skopijiet kummer¢jali. [I-Kroazja ghandha I-hsieb li timmodifika I-legislazzjoni taghha
u tippermetti t-tnaqqis tal-VAT fuq ix-xiri marbut ma’ karozzi tal-passiggieri.

(5)  Il-Kroazja ssostni li hafna drabi huwa kkumplikat li tiddetermina b’mod preciz sa liema punt il-karozzi jintuzaw
ghal skopijiet privati jew professjonali u li, anke meta dan ikun possibbli, dan ikun ta’ spiss wisq difficli. 1I-
Kroazja ghalhekk tikkunsidra li jkun xieraq li tapplika I-percentwali fiss ghat-tnaqqis tal-VAT. Abbazi ta’ stimi, il-
Kroazja ssostni li I-limitu ta’ 50 % huwa xieraq.

(6)  Skont il-Kroazja, l-applikazzjoni ta’ limitu percentwali fiss ghat-tnaqqis tal-VAT ma jirrizultax f'piz amministrattiv
addizzjonali jew kostijiet addizzjonali ghan-negozji u ghall-awtoritajiet tat-taxxa filwaqt li t-tnaqqis tal-VAT ikun
possibbli. L-introduzzjoni tat-tnaqgis tal-VAT ser tnaqqas l-interess tal-kontribwenti biex jakkwistaw merkanzija
u servizzi marbuta mal-karozzi tal-passiggieri minn persuni li jwettqu attivita mhux irregistrata.

(7)  Ghalhekk, abbazi tal-Artikolu 395 tad-Direttiva 2006/112/KE, il-Kroazja talbet li tapplika mizura specjali li
tidderoga mill-punt (a) tal-Artikolu 26(1) u mill-Artikolu 168 ta’ dik id-Direttiva sabiex tillimita d-dritt ghat-
tnaqgis fuq il-karozzi tal-passiggieri ghal percentwali stabbilit (“il-mizura specjali”).

(8)  Ir-restrizzjoni fuq id-dritt ghat-tnaqqis jenhtieg li tapplika ghall-VAT imhallsa fuq ix-xiri u I-kiri tal-karozzi
personali, inkluz ix-xiri tal-merkanzija u s-servizzi kollha pprovduti fir-rigward taghhom. Il-karozzi tal-passiggieri
koperti huma kkunsidrati bhala vetturi bil-mutur intizi ghat-trasport tal-persuni b'massimu ta’ tmien sitijiet
minbarra s-sit tas-sewwieq.

() GUL 347,11.12.2006,p. 1.

(9)  I-mizura specjali hija mfassla biex tissimplifika l-procedura tal-intaxxar u biex tilqga’ kontra l-evazjoni tal-VAT
filwaqt li tippermetti t-tnaqqis tal-VAT fuq il-karozzi tal-passiggieri uzati parzjalment ghal skopijiet kummergjali.
Minhabba l-impatt potenzjalment pozittiv kemm fuq in-negozji u kemm fuq l-amministrazzjonijiet, huwa xieraq
li tinghata l-mizura spegjali.

(10) I-mizura specjali jenhtieg li tapplika mill-1 ta’ Jannar 2019 u jenhtieg li tkun limitata fiz-Zmien sal-
31 ta’ Dicembru 2021, bil-ghan li jkun jista’ jigi vvalutat jekk ir-restrizzjoni ta’ 50 % hijiex riflessjoni korretta tat-
tqassim globali bejn l-uzu kummercjali u dak privat.

(11) Fil-kaz li 1-Kroazja tikkunsidra li tkun mehtiega estensjoni tal-mizura spe¢jali lil hinn mill-2021, jenhtieg li, sal-
31 ta’ Marzu 2021, tibghat talba lill-Kummissjoni ghal estensjoni flimkien ma’ rapport li jinkludi riezami tal-
limitu tal-percentwali applikat.

(12) I-mizura spegjali ser ikollha biss effett negligibbli fuq l-ammont globali tad-dhul mit-taxxa migbur fl-istadju tal-
konsum finali u mhux ser ikollha effett negattiv fuq ir-rizorsi proprji tal-Unjoni li jingabru mill-VAT,

ADOTTA DIN ID-DECIZJONI:

Artikolu 1
B'deroga mill-Artikolu 168 tad-Direttiva 2006/112/KE, il-Kroazja hija awtorizzata li tillimita ghal 50 % d-dritt ghat-
tnaqqis tat-taxxa fuq il-valur mizjud (VAT) brabta man-nefqa fuq il-karozzi tal-passiggieri li ma jintuzawx biss ghal
skopijiet kummergjali.

Artikolu 2

B'deroga mill-punt (a) tal-Artikolu 26(1) tad-Direttiva 2006/112/KE, il-Kroazja ma ghandhiex tittratta bhala provvista ta’
servizzi brimunerazzjoni l-uzu mhux kummer¢jali ta’ karozza tal-passiggieri inkluza fl-assi ta’ negozju ta’ persuna
taxxabbli, meta dik il-karozza kienet soggetta ghal limitazzjoni awtorizzata skont I-Artikolu 1 ta’ din id-Decizjoni.
Artikolu 3
In-nefqa msemmija fl-Artikolu 1 ghandha tkopri x-xiri u 1-kiri tal-karozzi tal-passiggiera inkluz ix-xiri tal-merkanzija u s-
servizzi kollha pprovduti fir-rigward taghhom.
Artikolu 4
Din id-Decizjoni ghandha tapplika biss ghall-vetturi bil-mutur intizi ghat-trasport tal-persuni b’massimu ta’ tmien sitijiet
minbarra s-sit tas-sewwieq.

Artikolu 5

L-Artikoli 1 u 2 ma ghandhomx japplikaw ghal:

(a) vetturi uzati ghat-tahrig tas-sewwieqa, l-ittestjar tal-karozzi, is-servizz ta’ tiswija, attivita ekonomika li tinvolvi t-
trasport tal-passiggieri u l-merkanzija, it-trasport ta’ persuni deceduti jew il-kiri;

(b) vetturi mixtrija ghall-iskop ta’ bejgh mill-gdid.
Artikolu 6
Din id-Decizjoni ghandha ssir effettiva fid-data tan-notifika taghha.

Ghandha tapplika mill-1 ta’ Jannar 2019 sal-31 ta’ Dicembru 2021.

Kull talba ghall-estensjoni tal-awtorizzazzjoni prevista fdin id-Decizjoni ghandha titressaq lill-Kummissjoni sal-
31 ta’ Marzu 2021 u ghandha tigi akkumpanjata minn rapport li jinkludi riezami tal-percentwali stabbilit fl-Artikolu 1.

Artikolu 7

Din id-De¢izjoni hija indirizzata lir-Repubblika tal-Kroazja.

Maghmul fi Brussell, il-11 ta’ Dicembru 2018.

Ghall-Kunsill
[1-President
G. BLUMEL

